
Аннотация: Мақолада ихтисослаштирилган спорт мактабларида 
тарбияланувчи ёш спортчи ўқувчиларнинг мусобақа олди ва мусобақа 
даврида қолдирилган дарсларни ўзлаштириш муаммолари кўрсатилган 
бўлиб, бу муаммоларни ечишдаги истиқболли ечимлар келтирилган. 

Калит сўзлар: Масофавий таълим, масофавий таълим 
технологиялари, дастурий таъминот, таълим, ўқитувчи, тьютор, ўқувчи.

ИСПОЛЬЗОВАНИЕ ЭЛЕМЕНТОВ ДИСТАНЦИОННОГО 
ОБРАЗОВАНИЯ В СПЕЦИАЛИЗИРОВАННЫХ СПОРТИВНЫХ 

ШКОЛАХ
Атамурадов Жамшид Жалилович 

Докторант Бухарского государственного университета.

Аннотация: В статье показаны проблемы юных спортсменов, 
обучающихся в специализированных спортивных школах, для усвоения 
учебного материала до и в соревновательный период , и предложены 
перспективные решения этих проблем.

Ключевые слова: дистанционное образование, технологии 
дистанционного образования, программное обеспечение, образование, 

USE OF DISTANCE EDUCATION ELEMENTS IN SPECIALIZED 
SPORTS SCHOOLS

Atamuradov Jamshid Jalilovich
Doctoral student of Bukhara State University

Abstract: The article shows the problems of young athletes studying in 
specialized sports schools for the assimilation of educational material before 
and during the competitive period, and offers promising solutions to these 
problems.

Key words: distance education, distance education technologies, software, 
education, teacher, tutor, student.

Республикамиз Президенти Ш.М.Мирзиёевнинг Олий Мажлисга 
қилган ўз Мурожаатномасида “Биз Ўзбекистонни ривожланган мамлакатга 
айлантиришни мақсад қилиб қўйган эканмиз, бунга фақат жадал ислоҳотлар, 
илм-маърифат ва инновация билан эриша оламиз” – деб таъкидлаб ўтган 
эдилар. Бунинг учун, авваламбор, ташаббускор ислоҳотчи бўлиб майдонга 
чиқадиган, стратегик фикр юритадиган, билимли ва малакали янги авлод 
кадрларини тарбиялашимиз зарур. Шунинг учун ҳам бугун мактабгача 
таълим тизимидан олий ўқув юртигача – таълимнинг барча бўғинларини 
ислоҳ қилиш бошланди. Шу сабабли ҳаммамиз учун замонавий билимларни 
ўзлаштириш, чинакам маърифат ва юксак маданият эгаси бўлиш узлуксиз 
ҳаётий эҳтиёжга айланиши керак. Тараққиётга эришиш учун рақамли 
билимлар ва замонавий ахборот технологияларини эгаллашимиз зарур 

ва шарт. Бу бизга юксалишнинг энг қисқа йўлидан бориш имкониятини 
беради. Зеро, бугун дунёда барча соҳаларга ахборот технологиялари чуқур 
кириб бормоқда. Шу билан бир қаторда аҳоли ўртасида соғлом турмуш 
тарзини кенг қарор топтириш керак.

Бу борада ҳудудларда аҳоли, айниқса, ёшларимиз учун янги оммавий 
спорт объектларини қуриш зарур. Бу йил 269 та футбол, волейбол, баскетбол 
ва бадминтон майдонлари, 178 та бокс, кураш, фитнес ва гимнастика спорт 
заллари, 32 та теннис корти қуриш бўйича ишлар амалга оширилади. [1]

Ёшлар орасида иқтидорли спортчиларни селекция қилишнинг 
“ташкилот – туман (шаҳар) – ҳудуд – республика”  босқичларидан иборат 
тўрт босқичли тизими жорий этилади. Бу борада республикамиз буйича 
ихтисослаштирилган спорт мактаб интернатлари шакллантирилган. Ушбу 
ихтисослаштирилган спорт мактабларида ҳам спорт билан шуғулланиш 
ҳам таълим олиш учун барча шароитлар мавжуд. Шу билан бирга мактаб 
тарбияланувчилари бўлмиш ёш истеъдодли спорчиларнинг билим даражаси 
алоҳида еътиборга лойиқ. Сабаби ёш спортчи ўқувчилар асосан бор куч 
шижоатини спорт машғулотларига беришади. Аммо шу билан бирга таълим 
олишга ҳам эътибор беришни унутмаслик лозим. Ихтисослаштирилган 
спорт мактаб интернатларида таҳсил олаётган ёш спортчи ўқувчиларнинг 
энг катта муаммоси бу ўқув йиғин машғулотлари ва мусобақа даврида 
қолдирилган дарсларни ўзлаштиришдир. Ихтисослаштирилган спорт 
мактаб интернатларида ўтказган суровномамизга асосан ёш спортчи 
ўқувчилар дарс жараёнига қайтгандан кейин қолдирилган дарсларни 
кўплигидан ўзлаштириши керак бўлган билимларни жисмонан 
улгуришмайди.  

Ваҳоланки бу умидли ёш спортчи ўқувчилар нафақат етук спортчи , 
балки юртбошимиз таъкидлаганларидек билимли, илм-маърифатли, юксак 
маънавиятли бўлишлари лозим. Бу муаммони ечишда биз масофавий 
компонентларидан фойдаланиш мумкинлигини эътироф этишимиз 
мумкин. 

Масофавий таълим технологиялари ўз навбатида фан ўқитувчидан 
маълум бир касбий маҳорат ва компетентликни, компьютер ва интернет 
технологияларидан маълум бир малакани талаб этади. Ўқитувчи ёш 
спортчи ўқувчилар томонидан ўзлаштириши керак бўлган машғулот 
материалларини тўғри тузиб уларга етказиш бўйича маъсул хисобланиб, 
ҳамда илғор, янги педагогик технологиялардан фойдаланган ҳолда ўқувчи 
билим даражасини оширишни мақсад сифатида белгилаши лозим. Бу холда 
ўқитувчи тьютор вазифасини ўқувчи эса тингловчи вазифасини бажаради. 

Биринчи навбатда  ўқитувчи масофавий таълимнинг қайси 
компонентларидан фойдаланишини, қандай ўтказишини, кайси дастурий 
таъминотданлардан ва воситалардан фойдаланишини, ўқувчи қандай 
қилиб бу материаллардан фойдаланишини белгилаб олиши зарур. Бунда 
ўқитувчи ўқувчи томонидан дарснинг қай даражада ўзлаштирилганини 
текшириш учун назорат шаклларини белгилаб олиши лозим. 

Масофавий таълимда у ёки бу моделдан фойдаланиш амалда масофавий 
таълимнинг аниқ тизимини ишглаб чиқишни талаб этади. Масофавий 
таълимда жуда кўп турдаги моделлар мавжуд. Биз шулардан интерактивлик 
моделини кўришимиз мумкин. 

Масофавий таълим тизими қуйидаги 3 та асосий функционал 
блоклардан ташкил топган бўлиши лозим:

Масофавий таълим

ўқувчига фаннинг 
мазмунини 

етказиш блоки;

тавсия этилган 
материалларни 

ўзлаштириш бўйича 
талабанинг мустақил 
ишини ташкил этиш 

блоки;

билим назорати-
ўқув 

материалларини 
ўзлаштириш 
натижалари.

Ушбу функционал блоклардан фойдаланилган холда ўқитувчи кўзлаган 
мақсадига эришиши мумкин. Бундан ташқари иижобий натижага эришиш 
учун ўқувчини ҳам бир қатор мажбуриятлари мавжуд. Булардан аввалам 
бор мусобақа даврида буш вақтини мазмунли ўтказиш учун ўқитувчи 
томонидан берилган топшириқларни, назоратларни бажариш мақсадга 
мувофиқдир.

Хозирги ахборот технологиялари ва интернет жадал равишда 
ривожланаётган даврда АКТдан фойдаланиш замон талаби булмоқда. 
Шу билан бирга ёшларимиз IOS ёки ANDROID тизимли мобил алоқа 
воситаларидан  яъни смартфонлардан фойдаланишмоқда. Ёш спортчи 
ўқувчиларимиз ҳам бундан мустасно эмас. Биз масофавий таълим 
компонентларидан фойдаланиб ишлаб чиқишни режалаштирган мобил 
илова ҳам айнан шу ёш спортчиларимиз учун мўлжалланган булиб унда 
ўқитувчи сервер, ўқувчи клиент вазифасини бажаради. Мисол учун 7 
- синфдаги информатика фанидан хавфсизлик техникаси   қоидалари 
ва  санитария-гигиена талаблари, компьютер, компьютернинг асосий 
қурилмалари ва уларнинг вазифалари, файл  ва папка тушунчаси, 
клавиатура билан танишув, клавиатура тренажорида машқлар, клавиатура 
тренажорида машқлар, компьютердаги калкулятордан фойдаланиш, паинт 
дастури ҳақида, паинт ускуналар панели ва ундан фойдаланиш, паинтда 
амаллар бажариш, паинтда  расмларни қайта ишлаш, паинтда амаллар 
бажариш, компьютер ўйинлари ҳақида, компьютер ўйинлари каби мавзулар 
курсатилган ва ёритилган.

Нима учун айнан 7 синф деган савол туғилиши табиий. Чунки 
биринчидан 7-8 синфдан бошлаб ёш спортчилар республика мусобақаларида 
иштирокларини бошлашадилар, иккинчидан спортчи ўқувчиларни шу 
ёшларда спортга бўлган истеъдодлари кўринади, учинчидан ёшликдан 
уларга масофавий таълим олиш кўникмалари ривожланади, тўртинчидан 
келажакда бу спортчиларимизда масофавий билим олиш малакалари ва 
имкониятлари шаклланади. 

Масофавий ўқитиш учун мўлжалланган электрон ўкув материалларини 
ишлаб чиқишда маърузанинг асосий маъноси кўп ҳолларда ўзгармайди, 
аммо материалларни етказиш ва намойиш қилишда уларни доимий 
янгилаш, бунда янги технология ва методикадан (ўқув материалларининг 
виртуал  кўриниши) фойдаланиш ва бунинг учун алоҳида вақт ажратиш 
талаб қилинади. Бу холда ўқитувчи анъанавий тарза ўтилган дарс 
машғулотини электрон кўринишга олиб келиши керак. Масалан: 
“Компьютернинг асосий қурилмалари ва уларнинг вазифалари” мавзусини 
олганда ўқитувчи юқорида кўрсатилган уч функционал блокларга асосан 
машғулот материалларини тайёрланиши:

 1) Ўқувчига фаннинг мазмунини етказиш блоки; Бу блокда мавзуни 

тушунтириш учун оддий тақдимот яратиши ёки  видеолавҳа ёзиш – бунда 
тақдимот яратувчи офис ёки онлайн интернет хизматларидан фойдаланиш 
мумкин. (Power point, Prezi.com, Courselab… )

2) Тавсия этилган материалларни ўзлаштириш бўйича талабанинг 
мустақил ишини ташкил этиш блоки; ўқувчининг эгаллаган 
тушунчаларини мустаҳкамлаш учун янги педагогик технологияларга 
асосан ўқувчи томонидан тулдирилиши лозим булган вазифа ёки топшириқ 
сифатида бериш – бунда мавзига мос келадиган  инновацион педагогик 
технологиялардан фойдаланиш мумкин.

Ушбу блокда қуйидагиларни мисол келтириш мумкин: 
 “Вeнн диаграммаси” методи
 “Синквeйн” – методи
 “Фсму” – методи
 “SWOT” таҳлил методи
 “Т- жадвал” таҳлил методи ва х.к
3) Билим назорати-ўқув материалларини ўзлаштириш натижалари. 

Мазкур блокда эгаллаган билим ва кўникмаларини текшириш учун тест 
каби топшириқларни берилиши ҳамда ўқувчи томонидан санаб утилган 
барча топшириқларни бажарилиши колдирилган дарс машғулотини 
ўзлаштиришига асос бўлади. (iSpring QuizMaker, MY TEST, Master test ва 
х.к.)

  
1 – Расм. iSpring QuizMaker ва My Test дастур интерфейси. 

Хулоса қилиб айтганда ихтисослашган спорт мактаб тарбияланувчилари 
бўлган ёш, умидли, истеъдодли ва истиқболли спортчи ўқувчиларимиз 
нафақат кучли, етук спортчи, балким билимли, илм-маърифатли, маънан 
мустаҳкам авлод бўлишига, уларни доимий равишда илм, билим эгаллашга 
бўлган иштиёқларини ошириш келажакда, жаҳонда ватанимиз мавқеини 
оширишда, ҳаётда муносиб ўрнини эгаллашда муҳим омилдир. Бу мақсадга 
эришишда биз ўқитувчи-педагоглар томонидан доимо янги, замонавий, 
интерактив ва масофавий таълим технологияларни таълим жараёнига 
тадбиқ этиш мақсадга мувофиқдир.

Журнал Оммавий ахборот воситаси давлат рўйхатидан 2020 йил 6 
октябрда ўтган.

Журнал ҳар ойда бир марта ўзбек, рус ва инглиз тилларида нашр 
этилади.

Журналнинг ҳажми 60x84, 1/8, А-4;

«Ta’lim va innovatsion tadqiqotlar» халқаро илмий-методик журнали 
2020 йил октябрдан нашр этилмоқда.

Педагогика, психология, филология ва тилшунослик, математика, 
физика ва механика, техника фанлари, табиатшунослик, тарих ва фал-
сафа, туризм ва иқтисодиёт, ахборот коммуникацион технологиялари, 
география соҳалардаги илмий ва илмий-услубий материалларни ўз ичи-
га олади. Нашр қилинган материаллар муаллифлари Ўзбекистон Респу-
бликаси ҳамда яқин ва узоқ хорижнинг етакчи олимлари, тадқиқотчи-
изланувчилари.

Журналнинг калит сўзлари:
Олий педагогик таълим назарияси ва амалиёти; умумий 

ва махсус педагогика ва психология, педагогика ва инновация, 
интеграция,Ўзбекистон, Россия ва хорижий мамлакатларнинг таълим 
тизими; таълим жараёни; кўп маданиятли ва минтақавий таълим; III 
Ренессанс, ХХI асрдаги таълим; таълим ва тарбия соҳасидаги миллий 
ва қадрият устуворликлари; таълим сифатини мониторинг қилиш; уз-
луксиз педагогик таълим тизими; таълим дастурлари; умумий ўрта ва 
ўрта махсус, касб-ҳунар таълимининг давлат таълим стандартлари; 
ўқитувчиларни тайёрлаш тизимидаги таълим технологиялари.

